
Introduzzjoni 

Id-Deċiżjoni dwar l-Assoċjazzjoni Extra-Ewropea
1
 (Overseas Association Decision – OAD) 

tistabbilixxi l-qafas legali għar-relazzjonijiet bejn il-Pajjiżi u Territorji Extra-Ewropej
2
 

(PTEE), l-Istati Membri li għandhom rabtiet magħhom, u l-Unjoni Ewropea. Skont it-Trattat 

dwar il-Funzjonament tal-Unjoni Ewropea
3
 (TFUE), l-iskop tad-Deċiżjoni dwar l-

Assoċjazzjoni Extra-Ewropea huwa li ssostni l-iżvilupp sostenibbli tal-PTEE u tippromwovi 

l-valuri tal-Unjoni fil-bqija tad-dinja.  

Is-sostenn finanzjarju lill-OCTs jipprovdih primarjament il-Fond Ewropew għall-Iżvilupp 

(FEŻ), b’ammont ta’ EUR 364,5 miljun allokati fil-qafas tal-11-il FEŻ għall-perjodu ta’ 

programmazzjoni 2014-2020.
4
 

F’konformità mal-Artikolu 91 tal-OAD, dan ir-rapport jenfasizza l-progress miksub fl-

implimentazzjoni tar-riżorsi tal-11-il FEŻ għall-PTEE għas-sena 2018. 

Ir-Riżorsi Finanzjarj fil-qafas tal-11-il FEŻ-PTEE  

Ir-riżorsi tal-11-il FEŻ disponibbli għall-PTEE jinqasmu fl-allokazzjonijiet li ġejjin, abbażi 

tal-Anness 2 tad-Deċiżjoni dwar l-Assoċjazzjoni Extra-Ewropea: 

 EUR 229,5 miljun għall-allokazzjonijiet territorjali (bilaterali); 

 EUR 100 miljun għall-kooperazzjoni reġjonali u għall-integrazzjoni; 

 EUR 21,5 miljun għall-iffinanzjar tal-għajnuna umanitarja u ta’ emerġenza, jew 

għajnuna għall-flutwazzjonijiet fid-dħul mill-esportazzjonijiet; 

 EUR 5 miljun għall-iffinanzjar tas-sussidji fuq l-imgħax u tal-għajnuna teknika 

permezz tal-Faċilità ta’ Investiment tal-PTEE tal-BEI; 

 EUR 8,5 miljun għall-istudji u għall-għajnuna teknika skont l-Artikolu 81 tal-OAD. 

Sittax-il PTEE huma kkunsidrati eliġibbli għal allokazzjoni territorjali skont il-11-il 

FEŻ, kif definit fil-kriterji stabbiliti fl-OAD. Għandu jiġi nnotat li Greenland hija 

ffinanzjata direttament mill-baġit ġenerali tal-Unjoni abbażi tad-“Deċiżjoni ta’ Greenland”
5
. 

It-tliet programmi reġjonali għandhom l-għan li jrawmu kooperazzjoni fost il-PTEE tal-

istess reġjun li jikkondividu sfidi u prijoritajiet simili. L-azzjonijiet iffinanzjati fil-qafas tal-

                                                           
1 

Id-Deċiżjoni tal-Kunsill 2013/755/UE dwar l-assoċjazzjoni tal-pajjiżi u t-territorji extra-Ewropej mal-Unjoni 

Ewropea. 
2
 Il-Pajjiżi u Territorji Extra-Ewropej tal-UE huma Greenland, New Caledonia u d-Dipendenzi, il-Polineżja 

Franċiża, it-Territorji Franċiżi tan-Nofsinhar u tal-Antartika, il-Gżejjer Wallis u Futuna, Saint Pierre u 

Miquelon, Saint-Barthélemy, Aruba, Bonaire, Curaçao, Saba, Sint Eustatius, Sint Maarten, Anguilla, il-Gżejjer 

Cayman, il-Gżejjer Falkland, il-Georgia tan-Nofsinhar u l-Gżejjer Sandwich tan-Nofsinhar, Montserrat, il-

Gżejjer Pitcairn, Saint Helena u d-Dipendenzi (issa denominati Saint Helena, Ascension u Tristan da Cunha), it-

Territorju Brittanniku tal-Antartika, it-Territorju Britanniku tal-Oċean Indjan, il-Gżejjer Turks u Caicos, il-

Gżejjer Verġni Britaniċi, il-Bermuda. 
3
 Ir-Raba’ Parti tat-Trattat dwar il-Funzjonament tal-Unjoni Ewropea, (C 326/47 of 26.10.2012). 

4
 L210/1 tas-6.8.2013 - il-Ftehim Intern bejn ir-Rappreżentanti tal-Gvernijiet tal-Istati Membri tal-Unjoni 

Ewropea, imlaqqgħin fil-Kunsill, dwar l-iffinanzjar tal-għajnuna mill-Unjoni Ewropea fil-Qafas Finanzjarju 

Pluriennali għall-perjodu mill-2014 sal-2020, skont il-Ftehim ta' Sħubija AKP-UE, u dwar l-allokazzjoni ta' 

assistenza finanzjarja għall-Pajjiżi u t-Territorji extra-Ewropej li għalihom tapplika r-Raba’ Parti tat-Trattat 

dwar il-Funzjonament tal-Unjoni Ewropea. 
5
 Id-Deċiżjoni tal-Kunsill 2014/137/UE dwar ir-relazzjonijiet bejn l-Unjoni Ewropea min-naħa l-waħda, u l-

Groenlandja u r-Renju tad-Danimarka min-naħa l-oħra, talloka EUR 217,8 miljun għall-perjodu 2014-2020 

għall-kooperazzjoni bejn l-Unjoni u Greenland f’qasam ta’ interess reċiproku.  

allokazzjoni reġjonali jsostnu l-elaborazzjoni u l-implimentazzjoni ta’ programmi u proġetti 

reġjonali komprensivi biex jiġu indirizzati dawn l-isfidi. Huwa mħeġġeġ li jsiru sħubijiet ma’ 

sorsi oħrajn ta’ finanzjament, inklużi strumenti finanzjarji oħrajn tal-Unjoni Ewropea, 

permezz ta’ kooperazzjoni mal-pajjiżi ġirien tal-AKP u/jew pajjiżi terzi, kif ukoll mar-

Reġjuni Ultraperiferiċi tal-UE.  

Apparti l-programmi territorjali u reġjonali, il-programm tematiku, l-uniku programm li 

jinkorpora l-“PTEE kollha” skont il-11-il FEŻ, se jippromwovi l-kooperazzjoni bejn il-PTEE 

fir-reġjun kollu. 

Il-proċess ta’ programmazzjoni għall-11-il FEŻ-OCT 

Il-Parti Erbgħa tad-Deċiżjoni dwar l-Assoċjazzjoni Barranija tistabbilixxi proċess ta’ 

programmazzjoni, li huwa speċifiku għall-PTEE. Kuntrarjament għall-grupp ta’ stati 

Afrikani, tal-Karibew u tal-Paċifiku (AKP), il-programmazzjoni mhix ibbażata fuq il-

programmi indikattivi nazzjonali iżda hija organizzata fuq proċess bi stadju wieħed, it-

tfassil ta’ Dokument ta’ Programmazzjoni, li għandu żewġ komponenti: a) l-istrateġija 

ta’ rispons tal-UE (il-Parti A) u, b) id-Dokument ta’ Azzjoni (il-Parti B).  

Tittieħed biss Deċiżjoni formali waħda tal-Kummissjoni biex ikun approvat kull Dokument 

ta’ Programmazzjoni tal-PTEE, li tkopri kemm l-orjentazzjonijiet strateġiċi kif ukoll it-tfassil 

dettaljat tal-programm.  

L-appoġġ baġitarju huwa l-modalità ta’ implimentazzjoni preferita għall-allokazzjonijiet 

territorjali fil-PTEE (sal-lum tnax mis-16-il PTEE li jibbenefikaw mill-FEŻ). Dan 

jirrappreżenta devjazzjoni pożittiva mill-modalità tal-proġett li kienet tintuża qabel f’diversi 

PTEE. Appoġġ baġitarju joffri mod effiċjenti ta’ kif jiġu indirizzati l-isfidi transversali, fit-tul 

u strutturali u kif jinżamm djalogu ta' politika kostruttiv. 

Il-PTEE jibqgħu primarjament responsabbli biex jistabbilixxu d-Dokumenti ta’ 

Programmazzjoni, inklużi l-prijoritajiet li fuqhom jiġu bbażati l-istrateġiji tagħhom u li 

jiżguraw il-konsultazzjoni lokali meħtieġa. Wara talba mill-PTEE, saret disponibbli 

assistenza teknika biex takkumpanja lill-PTEE fil-proċess ta’ programmazzjoni, f’konformità 

mal-Artikolu 81 tal-OAD. 

Is-sitwazzjoni fl-2018  

a) L-implimentazzjoni territorjali tal-11-il FEŻ  

Bis-saħħa tal-impenn komuni mill-partijiet kollha kkonċernati, fl-2018 sar progress fil-

programmazzjoni tal-11-il FEŻ permezz ta’ koordinazzjoni u djalogu aħjar. Bl-adozzjoni tad-

Dokumenti ta’ Programmazzjoni tal-11-il FEŻ għal-Saint Helena u Montserrat, tnax mis-16-

il PTEE b’allokazzjoni territorjali ffinalizzaw il-programmazzjoni tal-għajnuna għall-iżvilupp 

tagħhom fl-aħħar tal-2018. Diversi PTEE oħrajn għamlu progress sinifikanti fid-dawl ta’ 

finalizzazzjoni kmieni fl-2019
6
. F'termini ta’ implimentazzjoni, matul l-2018, ġew żborżati 

EUR 58,62 miljun taħt il-11-il FEŻ għall-PTEE (ara l-Anness 1). 

Rigward l-implimentazzjoni matul l-2018: 

                                                           
6
 Il-programmi territorjali għal Aruba (EUR 13,05 miljun) u Bonaire (EUR 3,95 miljun) ġew adottati fi Frar 

2019. Il-proċess ta’ programmazzjoni għal Curaçao (EUR 16,95-il miljun)  u Sint Maarten (EUR 7 miljun) 

jinsab għaddej, hu huwa ppjanat li d-data ta’ adozzjoni tkun l-2019/2020. 

Ir-reġjun tal-Karibew: 

 Fis-settur tal-enerġija sostenibbli, l-iżborżi tal-programmi ta’ appoġġ baġitarju f’Sint 

Eustatius (l-ewwel u t-tieni ħlas parzjali fiss: EUR 2,2 miljun) u Saba (it-t-tieni ħlas 

parzjali fiss: EUR 1,4 miljun) ġew finalizzati, bir-riżultat li żdiedu r-reżiljenza tas-

settur, il-produzzjoni tal-enerġija rinnovabbli u l-istabbiltà tal-grilji. 

 Fis-settur tal-edukazzjoni, sar progress bis-sostenn tal-programmi tal-appoġġ 

baġitarju ta’ Anguilla li jinsabu għaddejjin (it-tieni ħlas parzjali fiss: EUR 1,75 miljun 

+ EUR 2,8 miljun pagament supplimentari tal-pakkett-B) u Turks u Caicos (it-tieni 

ħlas parzjali fiss: EUR miljun + l-ewwel ħlas parzjali varjabbli: EUR 3,8 million + 

EUR 2 miljuni mill-pagament supplimentari tal-pakkett-B), li jagħmlu l-edukazzjoni 

primarja, l-edukazzjoni sekondarja u l-edukazzjoni u t-taħriġ tekniku u 

vokazzjonali aktar rilevanti biex jintlaħqu l-ħtiġijiet attwali u futuri tas-suq tax-

xogħol. 

 Fis-sena 2018 ġie adottat u ffirmat id-Dokument ta’ Programmazzjoni tal-11-il 

FEŻ għal Montserrat (EUR 18,4 miljun) bħala sostenn għat-tkabbir ekonomiku, 

kif ukoll biex jitmexxew ’il quddiem il-politiki fis-settur fokali bħall-enerġija 

rinnovabbli u t-turiżmu. L-ewwel żborż seħħ (l-ewwel ħlas parzjali fiss: EUR 5,4 

miljun + EUR 0,32 miljun pagament supplimentari għall-pakkett-B). Dan il-

programm ta’ appoġġ baġitarju jirrappreżenta kontinwazzjoni tal-programm ta’ 

appoġġ baġitarju tal-10 FEŻ li jikkontribwixxi għall-pjan ta’ żvilupp sostenibbli tal-

gżira.  

Ir-reġjun tal-Paċifiku 

 Rigward it-turiżmu, il-Polineżja Franċiża (l-ewwel ħlas parzjali fiss: EUR 7,45 

miljun) għamlet progress fil-politika settorjali tagħha permezz ta’ programm ta’ 

appoġġ baġitarju tas-settur, biex b’hekk attirat lit-turisti u ġġenerat l-impjiegi. Id-

Dokument ta’ Programmazzjoni tal-11-il FEŻ dwar it-turiżmu għall-Gżejjer Pitcairn 

ġie adottat fl-2017 u ffirmat fl-2018, u dan jirrappreżenta kontinwazzjoni mal-

programm ta’ appoġġ baġitarju  tal-10 FEŻ fl-istess settur, li ġie finalizzat fl-2018.  

 Fis-settur tal-impjiegi, in-New Caledonia kompliet timplimenta l-politika tagħha bil-

għan li tiżdied l-impjegabbiltà, b’mod partikolari permezz ta’ taħriġ tekniku u 

vokazzjonali.  

 Rigward l-iżvilupp u l-konnettività diġitali, Wallis u Futuna għamlu progress 

konsiderevoli fl-istrateġija diġitali tagħhom (żborżi tal-ewwel ħlas parzjali fiss: EUR 

12-il miljun). Fi żmien meta l-aċċessibbiltà diġitali hija essenzjali u toffri 

opportunitajiet ekonomiċi ġodda, il-programm qiegħed partikolarment isostni l-

introduzzjoni tal-broadband bil-kejbil Tui-Samoa lejn Wallis u Futuna, li jwassal 

konnettività tal-broadband b’veloċità għolja. 

PTEE oħrajn: 

 Kemm il-Gżejjer Falkland kif ukoll Saint Helena bbenefikaw mill-programmi tal-

konnettività taħt il-11-il FEŻ. F’Saint Helena d-Dokument ta’ Programmazzjoni 

ġie adottat kmieni fl-2018, u sar progress fl-implimentazzjoni tal-istrateġija diġitali 

(żburżar tal-ewwel ħlas parzjali fiss: EUR 10 miljun). Fil-Falklands, l-ewwel progress 

sar biex tissaħħaħ l-infrastruttura relatata mat-trasport u l-konnettività (żborż tal-

ewwel ħlas parzjali fiss: EUR 2 miljun). 

 Fit-turiżmu, Saint-Pierre-et-Miquelon tejjeb l-aċċessibbiltà għat-turisti, bir-riżultat li 

fl-istaġun l-aktar popolari Saint Pierre qed tkun “prenotata kollha” (żborż tal-ewwel 

ħlas parzjali fiss: EUR 3,25 miljun + it-tielet ħlas parzjali fiss: EUR 3,25 miljun). 

Ġeneralment u matul is-sena kollha, il-programmi ta’ appoġġ baġitarju wasslu għal djalogi 

regolari ma’ PTEE sħab dwar il-politiki li jirrigwardaw ir-riformi fil-ġestjoni finanzjarja, il-

politiki settorjali u l-qagħda makroekonomika. 

Matul is-sena 2018 kien hemm il-mobilizzazzjoni tal-Assistenza Teknika (AT) biex 

tappoġġja lill-Uffiċjali Awtorizzanti Territorjali u Reġjonali fil-proċess ta’ programmazzjoni. 

Fi tmiem l-2018, ġew żburżati kuntratti jew studji ta’ AT biex jgħinu jiġu definiti l-istrateġiji 

settorjali tal-PTEE jew biex jistabbilixxu l-eliġibbiltà tal-PTEE għall-appoġġ baġitarju għal 

ammont totali ta’ EUR 3,6 miljun taħt il-Faċilitajiet ta’ Kooperazzjoni Teknika I u II tal-11-il 

FEŻ.  

b) Il-kooperazzjoni reġjonali taħt il-11-il FEŻ 

Fl-2018, inkiseb progress sinifikanti permezz tal-adozzjoni tat-tliet Programmi Reġjonali tal-

PTEE tal-11-il FEŻ:  

 Għall-Paċifiku, il-Programm Reġjonali “PROTEGE” (Projet régional océanien des 

territoires pour la gestion durable des écosystèmes - EUR 36 miljun), iffirmat fi Frar 

2018, se jappoġġa l-iżvilupp sostenibbli u reżiljenti tar-reġjun billi  jipproteġi l-

bijodiversità u r-riżorsi naturali rinnovabbli. Il-programm jibni fuq il-programm 

reġjonali tal-10 FEŻ “INTEGRE” (Initiative des territoires pour la gestion régionale 

de l’environnement - EUR 12-il miljun) li kien jiffoka fuq il-ġestjoni integrata taż-

żona kostali u l-iżvilupp ta’ netwerks reġjonali (bħall-agrikoltura organika, l-iskart u 

l-adattament għat-tibdil fil-klima).  

 Għall-Oċean Indjan, il-Programm Reġjonali (EUR 4 miljun) iffirmat fi Frar 2018 

għandu l-għan li jtejjeb is-sorveljanza u l-osservazzjoni tal-ekosistemi tal-art u tal-

baħar fit-Territorji Franċiżi tan-Nofsinhar u tal-Antartika, għall-irkupru tal-ekosistemi 

u t-tisħiħ tal-mekkaniżmu ta' prevenzjoni tal-impatt.  Il-programm reġjonali 

preċedenti tal-10 FEŻ kien jiffoka fuq it-titjib tal-ġestjoni sostenibbli tal-patrimonju 

naturali (kemm tal-art kif ukoll tal-baħar) ta’ Mayotte u l-gżejjer imxerrda (EUR 3 

miljun) permezz ta’ għodod ta’ appoġġ għall-valutazzjoni u t-teħid ta’ deċiżjonijiet. 

 Fil-Karibew, il-Programm Reġjonali “ReSEMBID” (Resilience Sustainable Energy 

and Marine Biodiversity, EUR 40 miljun) iffirmat f’Ottubru 2018 se jsaħħaħ l-

iżvilupp ekonomiku ekoloġikament sostenibbli billi jiffoka fuq ir-reżiljenza, l-enerġija 

sostenibbli u l-bijodiversità tal-baħar. Il-programm se jżid l-effiċjenza enerġetika tal-

infrastruttura li għandha impatt qawwi fuq il-konsum tal-enerġija, se jtejjeb il-

protezzjoni u l-ġestjoni sostenibbli tal-bijodiversità tal-baħar u se jżid il-kapaċità ta’ 

adattament għal avvenimenti naturali estremi u rikorrenti.  

Il-formulazzjoni tal-programm tematiku tal-11-il FEŻ li jinkorpora l-PTEE kollha wkoll 

għamel progress matul l-2018 bil-qbil tal-PTEE kollha fuq iż-żewġ setturi fokali ta’ enerġija 

sostenibbli u tibdil fil-klima (inkluża r-reżiljenza)
7.  

                                                           
7
 Id-Deċiżjoni ta’ Finanzjament tal-Kummissjoni dwar dan il-programm (C(2019)1595) ġiet adottata fi Frar 

2019. 

Fl-aħħar nett, bis-sostenn tal-UE fl-2018 lill-Assoċjazzjoni tal-Pajjiżi u Territorji extra-

Ewropej (OCTA - Overseas Countries and Territories Association) permezz ta’ għotja 

operattiva (EUR 1,1 miljun għal sentejn) l-Assoċjazzjoni setgħet issaħħaħ il-kapaċità biex 

tissodisfa l-mandat tagħha. Dan kien partikolarment jikkonċerna lis-sħab tal-PTEE biex 

jiffaċilitaw id-djalogu mal-UE, jippromwovu s-sħubija, u jappoġġaw ix-xogħol kollettiv tal-

membri f’diversi oqsma ta’ interess reċiproku fl-Assoċjazzjoni UE-PTEE. 

c) Uragani fir-reġjun tal-Karibew 

F’Settembru 2017, żewġ uragani tal-kategorija 5, laqtu diversi PTEE fil-Karibew, u ġabu 

magħhom riefni ta’ periklu għall-ħajja, mareġġati u xita qawwija, li rriżultaw f’danni mifruxa 

lid-djar u lill-infrastruttura bażika. L-agħar PTEE li ntlaqtu kienu Anguilla, Sint Maarten u l-

Gżejjer Turks u Kajkos, Saint Barthélemy u l-il-Gżejjer Verġni Brittaniċi. Montserrat, Saba u 

Sint Eustatius ukoll sofrew danni.  

L-istrateġija tal-irkupri kienet ibbażata fuq ir-rispons tal-emerġenza sa April 2018 flimkien 

ma’ azzjonijiet komplementari fil-livell nazzjonali u reġjonali, li komplew matul l-2018. Il-

pakkett B mhux allokat ta’ EUR 21,5 miljun taħt il-11-il FEŻ ġie mobilizzat fl-2018 għal 

ammont ta’ EUR 15,04 miljun għall benefiċċju ta’ Anguilla (EUR 2,8 miljun) Montserrat 

(EUR 0,32 miljun), Sint Maarten (EUR 7 miljun), British Virgin Islands (EUR 2 miljun) u l-

Gżejjer Turks u Caicos (EUR 2,92 miljun) għall-assistenza post-emerġenza
8.  

Barra minn hekk, is-servizzi tal-Kumissjoni ħadmu attivament flimkien ma’ awtoritajiet oħra 

tal-PTEE biex jiżguraw li l-programmi territorjali u reġjonali tal-11-il FEŻ ikunu aġġustati 

biex jindirizzaw is-sitwazzjoni wara li seħħ l-uragan fil-PTEE u jagħtuhom appoġġ fl-isforzi 

tagħhom ta’ reżiljenza. Komponent orizzontali dwar ir-reżiljenza ġie inkluż fil-qafas tal-

Programm Reġjonali tal-Karibew tal-11-il FEŻ (EUR 40 miljun).  Nofs il-baġit totali (EUR 

20 miljun) ġie dirottat lejn dan il-komponent, biex jappoġġa l-bini tar-reżiljenza fil-PTEE fuq 

terminu twil, b’konformità mal-Kunsens Ewropew għall-Iżvilupp. skont il-Faċilità għad-

Diżastri Naturali tal-FEŻ, fl-2018 ingħata bidu lil għadd ta’ azzjonijiet reġjonali għat-tħejjija 

għad-diżastri u dawn kienu jinkludu lil Anguilla, il-Gżejjer Verġni Brittaniċi, Montserrat u 

Turks u Caicos. 

d) Djalogu Istituzzjonali 

Il-Kummissjoni Ewropea ilha sa mill-bidu tal-eżerċizzju ta’ programmazzjoni f’Diċembru 

2013 tappoġġa b’mod attiv lill-PTEE tul il-proċess kollu ta’ programmazzjoni permezz tal-

iffaċilitar tal-organizzazzjoni ta’ seminar, workshops u konferenzi speċifiċi sabiex tagħti lok 

għal riflessjoni dwar prijoritajiet u objettivi speċifiċi. Saru ħafna skambji minn dawn matul l-

2018. 

Il-Forum PTEE-UE 

Filwaqt li bniet fuq l-eżiti tal-laqgħat konsultattivi differenti tal-2017, il-ġimgħa tas-16-il 

Forum PTEE-UE (19-23 ta’ Frar 2018) kienet okkażjoni tajba biex isir skambju ta’ 

opinjonijiet u tiġi diskussa r-relazzjoni post-2020 bejn il-PTEE u l-UE.  

Fil-konklużjonijiet tas-16-il Forum PTEE-UE (23 ta’ Frar 2018) l-UE, il-PTEE u l-Istati 

Membri li magħhom huma marbutin il-PTEE affermaw mill-ġdid l-impenn qawwi tagħhom 

biex isibu tweġibiet sostenibbli għal sfidi dejjem aktar kumplessi u interkonnessi u tennew l-

 Iż-żewġ miżuri speċjali ta’ sostenn għal Sint Maarten u l-Gżejjer Verġni Brittaniċi ġew adottati qabel is-17-il 

Forum PTEE-UE tal-2019. 

impenn tagħhom favur it-tranżizzjoni lejn enerġija sostenibbli, inkluż iżjed aċċess għal 

servizzi moderni tal-enerġija, l-enerġija rinnovabbli u l-effiċjenza enerġetika.  

Fil-livell tekniku, il-laqgħat tripartitiċi li saru fil-marġni tas-16-il Forum PTEE-UE bejn ir-

rappreżentanti tal-Kummissjoni, l-Uffiċjali tal-Awtorizzazzjoni Territorjali / Reġjonali tal-

PTEE, u l-Istati Membri li huma marbutin magħhom il-PTEE, ipprovdew opportunità biex 

jiġu diskussi kwistjonijiet marbutin mal-programmazzjoni u l-implimentazzjoni tal-

kooperazzjoni u biex isir pjan tal-passi li jmiss.  

Fil-livell politiku, il-laqgħat tripartitiċi (22 ta’ Frar 2018) bejn il-Kummissarju Ewropew 

għall-Kooperazzjoni u l-Iżvilupp Internazzjonali, Neven Mimica, il-Kapijiet ta’ Delegazzjoni 

tal-PTEE, u l-Istati Membri li huma marbutin magħhom il-PTEE, kienu opportunità tajba 

biex jiġu enfasizzati l-prijoritajiet politiċi għall-PTEE u jsir skambju tal-fehmiet tagħhom 

dwar il-perjodu post-2020.  

Barra minn hekk, fil-jum qabel il-laqgħat tripartitiċi sar avveniment importanti dwar il-

Politika tal-Oċeani, il-Governanza u l-potenzjal tat-Tkabbir Blu (21 ta’ Frar 2018) bil-

parteċipazzjoni tal-PTEE, l-Istati Membri, il-Kummissjoni u l-Organizzazzjoni tal-Ikel u l-

Agrikoltura tan-Nazzjonijiet Uniti (Food and Agriculture Organization - FAO)  

Laqgħat tripartitiċi 

Barra minn hekk, ir-riflessjonijiet dwar il-prijoritajiet strateġiċi komuni għamlu progress bis-

saħħa tad-diversi okkażjonijiet ta’ djalogu tal-Assoċjazzjoni stabbilita taħt l-OAD. Fil-livell 

tekniku, fl-2018 ġew organizzati ħames laqgħat tripartitiċi bejn il-Kummissjoni, ir-

rappreżentanti tal-PTEE u l-Istati Membri li għandhom rabtiet magħhom (Jannar, 

April, Lulju, Ottubru, Diċembru
9
) li taw l-opportunità għal djalogu bejn il-Kummissjoni, il-

PTEE u r-rappreżentanti tal-Istati Membri b’mod partikolari biex jimmonitorjaw il-progress 

fil-programmazzjoni u l-implimentazzjoni tal-11-il FEŻ.  

Grupp ta’ Ħidma bi Sħab u workshops 

Fis-16 ta’ Jannar 2018, iltaqa’ Grupp ta' Ħidma tas-Sħubija dwar l-Integrazzjoni 

Kummerċjali u Reġjonali biex jiskambja dwar id-diversi aspetti li jirrigwardaw l-istatus 

preferenzjali tal-PTEE fil-kummerċ mal-UE u dwar il-kwistjonijiet kollha usa’ ta’ interess 

komuni.  

Fit-13 ta’ Marzu 2018, iltaqa’ Grupp ta' Ħidma tas-Sħubija dwar is-Servizzi Finanzjarji, 

fejn il-proċess ġiet diskussa l-Lista komuni tal-UE tal-ġurisdizzjonijiet li ma jikkooperawx 

għall-finijiet ta’ taxxa. Fl-aħħar ta’ Mejju, fi Brussell saret sessjoni ta’ ħidma dwar it-taxxa 

internazzjonali biex il-PTEE jingħataw stampa ġenerali tal-istandards u l-kriterji 

internazzjonali li fuqhom l-UE tibbaża l-kriterji tagħha ta’ skrinjar u biex jiġi ffaċilitat id-

djalogu bejn l-esperti tekniċi tal-PTEE u s-sħab internazzjonali. 

F’Novembru 2018, l-OCTA organizzat sessjoni ta’ ħidma dwar il-Programmi tal-UE bl-

appoġġ tal-Kummissjoni. L-għan tagħha kien li jissaħħu l-kapaċitajiet tal-PTEE biex 

japplikaw għall-programmi ewlenin tal-UE li huma ta’ interess għall-PTEE, bħar-Riċerka u l-

Innovazzjoni, il-COSME u Erasmus+.  

’il quddiem għall-benefiċċju tal-preparamenti għall-Forum li se jsir.  

Il-Bank Ewropew tal-Investiment (BEI) 

L-OAD tipprovdi assistenza finanzjarja lill-PTEE permezz ta’ mekkaniżmi finanzjarji ġestiti 

mill-BEI: il-Faċilità ta' Investiment tal-PTEE (id-dotazzjoni kurrent: EUR 48,5 miljun), il-

finanzjament għas-sussidji tar-rata tal-imgħax u l-assistenza teknika (EUR 5 miljun) u r-

Riżorsi Proprji tal-BEI (sa EUR 100 miljun fuq il-perjodu 2014-2020, taħt it-tielet Protokoll 

Finanzjarju).  

Taħt dawn it-tliet pakketti ma ġewx iffirmati operazzjonijiet ġodda fl-2018. Fil-Faċilità ta' 

Investiment PTEE tal-BEI, jinsabu għaddejjin operazzjonijiet li fl-aħħar tal-2018 kienu 

jammontaw għal EUR 61,4 miljun (din is-somma taqbeż id-dotazzjoni tal-kapital inizjali 

peress li l-fond huwa rotanti u xi rimborżi lill-Bank Ewropew tal-Investiment reġgħu ġew 

mislufa). Rigward il-pakkett għas-sussidju tar-rata tal-imgħax u l-assistenza teknika, fl-2014 

intużaw EUR 25,497 biss mill-EUR 5 miljun disponibbli għal operazzjoni ta’ sussidju tar-rata 

tal-imgħax fil-Polineżja Franċiża. Skont il-Pakkett tar-Riżorsi Proprji tal-OCTs, fl-2015, il-

BEI kkonkluda ftehim wieħed ta’ self ma’ New Caledonia, li jipprovdi self għal investiment 

ta’ EUR 20 miljun għall-bini ta’ sptar ġdid biex ikun l-isptar prinċipali għat-territorju kollu, u 

jieħu post erba’ sptarijiet eżistenti.  

Rigward il-bqija tal-fondi, qed jiġu mmonitorjati u vvalutati l-pipelines bl-objettiv li sal-aħħar 

tal-2020 isir użu sħiħ mill-fondi disponibbli.  

Ħarsa ’l quddiem 

Is-sena 2019 se tkun kruċjali għall-PTEE, meta d-Deċiżjoni dwar l-Assoċjazzjoni Barranija l-

ġdida, il-Qafas Finanzjarju Pluriennali 2021-2027 u l-qafas Post-Cotonou qed jiġu nnegozjati, 

fl-istess żmien meta r-Renju Unit qiegħed fil-proċess li joħroġ mill-UE.  

F’dan il-kuntest jekk jitkompla d-djalogu tal-PTEE ikun tal-aktar importanza u rilevanza 

politika. Il-proċess se jkun mirfud minn sostenn kontinwat lill-Assoċjazzjoni tal-PTEE u lill-

PTEE permezz tal-Faċilità tal-Kooperazzjoni Teknika. 

Fl-istess ħin, il-Kummissjoni se tkompli tappoġġa lill-PTEE milquta mill-uragani fl-isforzi 

ta’ rikostruzzjoni tagħhom u qed taħdem mill-qrib magħhom biex tindirizza l-ħtiġijiet 

tagħhom bl-aħjar mod possibbli.  

Fl-aħħar nett, il-progress fil-programmazzjoni għaż-żewġ programmi territorjali li fadal se 

jkun essenzjali fl-2019 sabiex jiġi żgurat l-impenn tal-pakkett kollu disponibbli għall-PTEE 

taħt il-11-il FEŻ
10.  

 Il-proċess ta’ programmazzjoni għal Curaçao (EUR 16,95-il miljun)  u Sint Maarten (EUR 7 miljun) jinsab 

għaddej, hu huwa ppjanat li d-data tal-adozzjoni tkun l-2019/2020. 


